
	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

БҮРГЭДИЙН ӨД

	Иргэний дайны дараахнаар Сарапулка тосгонд болсон нэг явдлыг өгүүлье. Тэр үед тосгоныход бараг бичиг үсэг мэддэггүй байлаа. Гэвч зөвлөлт засгийн төлөө байсан хүмүүс чадах чинээгээрээ юухнаар л бол тус хүргэе гэж боддог байсан юм.

	Сарапулка тосгоныхон өвөг дээдсийнхээ үеэс эрдэнийн чулуу таньдаг заншилтай улс байсан бил ээ. Тариагаа тариад, ургацаа хураах хооронд, ер нь зав л гарвал өвгөчүүл нь эрдэнийн чулууны эрэлд гардаг байжээ. Тэд төдхөн энэ ажлаа орхисон ажээ. Бал чулууны чанар муу байсан юм уу, ашиг олз муутай болоод орхисон юм уу, би учрыг хэлж мэдэхгүй байна. Бал чулуугаа орхиод өөр юм хайж Адуйн уул руу явцгаах болжээ.

	Адуй хавийн газрыг нутгийн хүн бүр бага сага ч гэсэн мэднэ. Хүний хорхой хүргэдэг баялаг нь гэвэл усан биндэрьяа, ягаан болор бөгөөд бас өөр чулуу ч бий ажээ. «Хуучин ухсан нэг нүхэнд найдвартай ан завсар байдгийг би мэднэ» гэж тэдний нэг нь гайхуулж хэлжээ. Тэгээд хэдүүлээ тэр нүхэн дээр иржээ. Эхлээд овоо урагштай байж, үнэт Эрдэнийн чулуутай хоёр гурван нүх олжээ. Овоо олзтой байхыг нь хараад, бид тэдэнтэй очиж нийлэхэд яадаг юм гэж бусад нь Адуй руу иржээ. Нүх энгээр их, болохгүй гэлтэй биш дээ. Тэгэхэд булхай хийсэн юм уу, алдаа гаргаж, эхэлж ухаж байсан хүмүүс судлаа алдчихжээ. Чулуу эрэхэд ийм явдал зөндөө тохиолддог бил ээ. Эрээд эрээд олсонгүй яджээ. Одоо яах бил ээ? Тэр үед Березовскт нэг уурхайчин өвгөн аж төрж байжээ. Өндөр настай тэр өвгөн нэрд гарсан хүн байсан ажээ. Тэд өвгөнийд ирж хаана чулуу эрж байснаа хэлээд:

	— Кондрат Маркелыч гуай, эрж байгаа судлыг олж өгч, бидэнд туслаач гэж гуйжээ.

	Дайлж цайлж элдэв сайхан үгээр өвгөнийг магтаж, харамж шанг нь хайрлалгүй амлажээ. Березовскийн эрэлчид бас иржээ.

	— Манай Маркелыч хашир хүн дээ. Одоо ийм хүнийг заводын тойрог даяар эрж олохгүй! гэж тэд өвгөн уурхайчнаа магтав.

	Адуйгаас ирсэн хүмүүс тэр өвгөнийг мэдэх учир дуугүй л сууцгааж байжээ. Ингэж магтаж байхад өвгөн уурхайчин хөдөлдөг бол уу, үгүй бол уу гэж бодож суужээ. Гэтэл өвгөн эрс татгалзаж

	— Адуй уулын судал олох аргагүй нарийн болдгийг би мэднэ! Одоо миний нүд үзэхгүй гэв.

	Ирсэн хүмүүс өвгөнийг дайлж, ганц чамд л найдаж байна, хэрэв чи олж чадахгүй бол бид өөр хэнийг очиж гуйх бил ээ? гэжээ. Жаалхан архи балгачихсан өвгөнд ийм үг сонсох нь аятай байлаа. Өвгөн мөрөө ханхалзуулж байж — Би ийм ч чулуу, тийм ч чулуу олсон, тэнд ч чулуутай газар олсон, тэдэнд ч зааж өгсөн гэж биеэ магтаж гарчээ. Нэг үгээр хэлэхэд, тэд өвгөнийг аргалж дөнгөжээ. Архинд халамцсан өвгөн хөөрч, ширээ дэлсэн:

	— Намайг хөгшин гэж бүү сана, судал яаж олдгийг заагаад өгч чадахтайгаа байгаа шүү! гэжээ.

	Ингэж хэлэхийг нь хүлээж байсан хүмүүс:

	— Зааж аль, Кондрат Маркелыч гуай, бидэнд зааж аль. Бид ч хүний ачийг бодно шүү. Эхний нүхнээс олсон олзны тал хувийг чамд өгье гэсэнд, өвгөн:

	— Олз ашиг олох гэж мэрийж байгаа юм биш! Юм мэддэг уурхайчин хүн ямар байдгийг харуулах хүсэл байна гэжээ.

	Эрүүлийн санаа согтууд гэдэг айхавтар оносон үг шүү. Маркелыч, Адуй руу явахаас өөр аргагүй болов. Кондрат, Адуйн ууланд ирж, судал хаагуур байсныг асууж аваад, тогшиж үзэж хаагуур эрвэл дээр вэ гэж тунгаан бодовч олж чадахгүй байлаа. Өвгөнийг энэ ажилд гуйсан хүмүүс, түүнийг судал олж чадахгүй байхыг хараад

	— Кондрат л олж чадахгүй байгаа бол бидэн шиг нь дэмий ажлаа алдахын нэмэр гэж бодоод орхиод явжээ.

	Тэр хавьд газар төнхөж байсан эрэлчид уван цуван явсаар ажээ. Хадлан авах цаг дөхөж хүн бүр л өвсөө хадаж авъя гэж бодох боллоо. Адуйн нүхэн дээр эргэлдэж байсан хүмүүс газрын гаваар орчих шиг нэг ч хүн үзэгдэхгүй болж Кондрат ганцаар үлджээ. Энэ өвгөн санасандаа заавал хүрэх гэдэг сүрхий зөрүүд хүн бил ээ. Анхандаа, гуйсан улсад тус болъё гэж бодож хичээж байсан боловч чулуу олдохгүй гөжихөөр өвгөн улам махарч:

	— Санасандаа хүрнэ! Заавал олно! гэж боджээ.

	Тэгээд Кондрат ганцаараа олон хоног оролдож тэнхлээ бараад судлыг олж чадсангүй. Орхивол таарах байвч, шившиг мэт өвгөнд санагдах ажээ. Юу гэсэн үг вэ! Нутагтаа хамгийн сайн уурхайчин байж чулууны судал олж чадсангүй! гэж хүн шоолно. Ийм байж яаж таарах вэ? гэж өвгөн бодно.

	— Хуучны аргаар нэг туршаад үздэг юм бил үү дээ? гэж Кондрат өвгөн шийджээ.

	Урьдын цагт хүдэр олдог ороонгоор юм уу, татагдах сум харваж эрдэнэсийн баялагтай газрыг эрдэг байсан гэж ярьдаг бил ээ. Ороонгыг аливаа хүдрийг олоход, татагдах сумыг эрдэнийн чулуу эрэхэд хэрэглэдэг байжээ. Кондрат үүнийг багадаа дуулсан боловч дэмий юм гэж бодоод тоодоггүй байсан ажээ. Заримдаа энэ арга хэрэглэдэг хүмүүсийг шоолж инээдэг байсан Кондрат энэ удаа өөрөө туршиж үзье гэж шийдээд,

	— Хэрэв бүтэхгүй бол энд дахиж ирэхгүй гэж боджээ.

	Тэгэхдээ бас дүрэм горимтой ажээ. Сумны зэвийг эхлээд соронзон чулуугаар, дараа нь эрж байгаа чулуугаар үрнэ. Урьж шивших үг бас байдаг ажээ. Тэгээд шившсэн сумаа жирийн нумд онилж, нүдээ тас аньж байж гурван удаа эргээд харвадаг байжээ.

	Кондрат энэ бүх дүрэм горим, шившлэгийн үгийг мэддэг байсан юм. Гагцхүү ийм юм хийж байх ичгэвтэр санагдаж, сумыг ач хүүгээрээ харвуулъя байз гэж бодсон бүлгээ. Тэгээд залхууралгүй гэртээ харьжээ. Ажил явдал урагш муутай байгааг хэнд ч мэдэгдсэнгүй, Березовскийн чулууны эрэлчдийг ирж асуухад, бас л нэг долоо хоногтоо ирж очих хэрэгтэй байна гэж найдлагатай үг хэлжээ.

	Халуун усанд орж уураар утаж аваад өнжүүд гэртээ амарч хэвтэв. Буцаад явахдаа:

	— Мишунька минь надтай явж эрдэнийн чулуу эрнэ үү? гэж ач хүүгээсээ асуужээ.

	Өвгөн аавтайгаа хөдөө явах нь жаал хүүд тааламжтай ажээ.

	— Явъя гэж ач хүү нь дуртай хэлжээ.

	Кондрат ач хүүгээ дагуулаад Адуйн ууланд иржээ. Хуучин цагийн дүрмийн дагуу жижигхэн нум сум хийж өгөөд, нүдээ аньж, гурваантаа эргээд хандсан зүгт харва гэж ач хүүдээ хэлжээ. Ач хүү нь хэлсэн журмыг хичээнгүйлэн гүйцэтгэж гурван удаа харважээ. Ер олигтой юм болсонгүй гэдгийг Кондрат өвгөн шууд мэдсэн бил ээ. Эхний харвасан сум модны хожуул онож, хоёр дахь нь өвсөн дотор унаж, сүүлчийн сум нэгэн чулууны дэргэд тусаад доошоо гулсаж очоод тогтжээ. Өвгөн сум туссан газрыг ёсны дагуу сэндэлж үзсэн бил ээ. Мишунька, өвгөн аавынхаа хийж өгсөн нум сумыг аваад ядартлаа гүйж, ханатлаа тоглож авчээ. Кондрат, ач хүүгээ хооллож, урцандаа унтуулжээ. Өөрөө унтаж чадсангүй, нас хөгширсөн хойно шившгээ тарив гэж гомдох ажээ. Өвгөн гадаа гарч суугаад дахиж нэг туршиж үзвэл нэмэргүй болов уу гэж бодов. Өөрийн гараар харваагүй болохоор тус болоогүй байж мэднэ гэсэн бодол төржээ.

	— Нялх хүүхэд юу мэдэх вэ. Сум харвахад яг таарах хүүхэд хэр нь өөрөө эрж байгаа биш болохоор зааж чадаагүй байж мэдэх юм. Өөрөө туршсан нь дээр болов уу гэж боджээ.

	Тэгээд сумаа зэхээд шившиж шившиж, нүдээ аньж, гурвантаа эргээд харважээ. Тавьсан сум нүхний чигт явсангүй. Тэр үеэр, манайхны жимс түүдэг сагс барьсан нэг хүн замаар явж байжээ. Өвгөний харвасан сум тэр явуулын хүний хөлийн дэргэд унажээ. Тэр хүн дэргэдээ унасан сумыг аваад:

	— Өвгөн ах аа, хүүхдийн тоглоомоор зугаа хийж байдаг нас чинь өнгөрсөн шүү! гэж инээмсэглэн хэлжээ.

	Очиж очиж ингэж байхад хүн тааралдсанд Кондрат зовсондоо:

	— Явдаг замаараа яв! Чамд хамаагүй хэрэг гэж уурлав.

	— Хөлд сум шаачих шахаж байхад надад яагаад хамаагүй байдаг билээ гэж явуулын хүн инээсээр өвгөний дэргэд ирж сумыг өгөөд:

	— Ээ, өвгөн ах минь, өвгөн ах минь! Насыг насалж, их юм үзсэн хүн бүргэдийн өдөөр өдлөөгүй бол сум биш гэдгийг одоо болтол мэдэхгүй байх гэж дээ хэмээн зэмлэж ч байх шиг, тохуу хийж ч байх шиг хэлжээ.

	Явуулын хүний ингэж хэлэх нь Маркелычийн санаанд таарсангүй ажээ.

	— Манай энэ нутагт бүргэд шувуу байдаггүй! Би хаанаас бүргэдийн өд олох юм бэ? гэж ууртай хариулсанд,

	— Чиний хэлдэг буруу. Бүргэдийн өд хааяагүй бий. Харин түүнийг холын гэрэлд эрэх хэрэгтэй юм гэж тэр хүн хэлэв.

	— Чи цэцэрхэж байна! Настай хүнийг дооглоё гэж бодож байна. Би хийдэг ажлаа хэнээс ч дутахгүй мэднэ гэж Кондрат эргэлзэж хэлжээ.

	— Ямар ажлыг тэр вэ? гэж явуулын хүн асуув.

	Кондрат өвгөн бүр цагаандаа бууж, туулж өнгөрүүлсэн бүх л амьдралаа ний нуугүй ярьжээ. Өөрийгөө гайхавч, ярьсаар суулаа. Чулуун дээр сандайлан суугаад чагнаж байсан явуулын хүн:

	— Уухай, уухай, өвгөн ах минь, тэгээд? гэж цаашлуулна.

	Кондрат өвгөнийг ярьж дуусахад,

	— Өвгөн ах та шударга ажил хийж явжээ. Хүнд хэрэгтэй юм их нээсэн байна гэж явуулын хүн магтаад, — Сум харваж байгаагийн учир юу вэ? гэж асуужээ:

	Кондрат үүнийгээ ч нуулгүй хэлжээ. Явуулын хүн нүдээ онийлгон чагнаж суугаад:

	— Хамаг учир нь үүнд байна. Чиний суманд бүргэдийн өд л дутаад байна гэж хэлжээ.

	Кондрат энэ үгийг сонсоод бүр уур нь хүрчээ. Бүхий л амьдралаа дэлгэж ярихад, бүргэдийн өд дутаад байна! гэж тэр хүний хэлэхэд гомдмоор байжээ.

	— Манай энэ нутагт бүргэд шувуу байдаггүй гэж би чамд хэллээ шүү. Өдийг нь яаж олох вэ! Дүлий юм уу чи чинь! гэж Кондрат ууртаа хашхирчээ.

	Явуулын хүн инээмсэглэж:

	— Чамд бүргэдийн өд үзүүлье, харна уу? гэж асуув.

	Кондрат итгээгүй боловч,

	— Чаддаг болоод тоглоом хийж байгаа биш бол үзүүл л дээ! гэж хэлжээ.

	Явуулын хүн сагсан дотроосоо дөрвөлжин чулуу гаргаж ирэв. Чулууны дээд доод хоёр тал нь тэв тэгшхэн, хажуу нь таван талтай ажээ. Харанхуйд өнгө нь мэдэгдэхгүй боловч өнгөлсөн мэт гөлгөрийг нь бодвол улаан родонит шиг байжээ. Дээд тал дээр нь хажуугийн тал бүрийн чигт бүдэг цагаан толбо ялгарах төдий харагдах ажээ.

	Явуулын хүн тэр чулууг хажуудаа тавиад цагаан толбоны нэгийг хуруугаар дарахад том хонхоор тэр хоёрыг хөмрөх шиг гэрэл нөмөрчээ. Тэр гэрэл хурц цэнхэр туяатай бөгөөд юунаас гарч байгаа нь үл мэдэгдэнэ. Хонх хэлбэртэй гэрэл тийм өндөр биш, газраас дээш дөрөв таван алд хэртэй ажээ. Тэр гэрэлд ялаа шумуул нисэж яваа нь үзэгдэхтэй үгүйтэй бөгөөд сарьсан багваахай ийш тийш нисэн, дээгүүр нь болжмор шувуу нисэж байх харагджээ. Болжмор шувуу тус бүр нэжгээд өд унагахад тэр өд эргэлдэн, газарт буухыг яарахгүй ажээ.

	 — За, тэр өдийг харж байна уу? гэж явуулын хүн асуухад,

	— Харлаа, бүргэдийн өд биш байна шүү дээ гэж Кондрат хэлэв.

	— Тийм ээ, бүргэдийн өд биш, бор шувууны өд гэж тэр хүн хэлээд, — Энэ бол өвгөн ах чиний туулсан амьдрал харагдаж байгаа нь тэр. Их ажил хийсэн хэр нь жигүүр чинь ийм жижигхэн, хүч муутай байна. Ийм жигүүрээр өндөр нисэж чадахгүй шүү. Ялаа шумуул нүд аманд орж, алив бохир юмс саад болж байна. Цаашаа юу болохыг хар даа гэжээ.

	Тэгээд дахин нэг толбыг хуруугаар дарахад хонх хэлбэртэй гэрэл олон дахин өндөр, өргөн болжээ. Цэнхэр туяаны хажуугаар ногоон өнгө солонгорч харагдана. Хэл дор газрын өнгөн хөрсийг хуулсан мэт санагджээ. Дээгүүр шувууд халин нисэж яваа харагдав. Хамгийн доогуур галуу нугас, арай дээгүүр тогоруу, бүр өндөрт хун шувуу нисэж байлаа. Шувуу бүгд нэжгээд өд унагахад тэр өд яльгүй жинтэй тул нисэх мэт доош унаж байх ажээ.

	Явуулын хүн дахин нэг толбыг дарахад хонх хэлбэртэй гэрэл асар өндөр болж тэлжээ. Хөх, ногоон, улаан өнгө хосолсон гэрэл нүд гялбам хурц ажээ. Газар доорх юмс хоёр алд гүнд нэвт харагдана. Дээгүүр элэн халин нисэж яваа шувууд нэжгээд өд унагаах нь гэрэлд тодхон харагдав. Тэр өд дээрээс сум шиг нисэн ирж явуулын хүний чулууны дэргэд уналаа.

	Явуулын хүн Кондратыг харж, инээмсэглэн сууснаа:

	— Өвгөн ах аа, бүргэдээс өндөрт нисдэг шувуу бий. Чиний нүд харж тэсэхгүй болохоор би харуулахаас айж байна. Одоо сумаа харваж туршиж үз дээ! гэв.

	Тэгээд газраас хэдэн өд авч өвгөний сумыг урьд хийж дадсан юм шиг эвлэгхэн өдөлж өгөөд,

	— Судал хайж байгаа тэр газрынхаа чигт сумаа харва. Гурвантаа эргэж, нүдээ аних хэрэггүй гэж захиж хэлэв.

	Кондрат, тэр хүний хэлсэн дагуу сумаа харважээ. Тавьсан сум нисэн одоход ухсан нүх тосон ангайжээ. Үнэт чулууны судал төдийгүй нүх илхэн харагдав. Нэг нь бүр том бөгөөд дотор нь ачаатай тэрэгний хэртэй том усан биндэрьяа гялалзаж харагдлаа. Маркелыч өвгөн тэвдэн ойртож харах гэж гүйж хүртэл гэрэл унтарчээ.

	— Явуулын хүн чи хаана байна вэ? гэж Маркелычийг хашхиран асуухад, явуулын хүн:

	— Би явлаа гэж хариулжээ.

	— Чи ийм харанхуйд хаачих нь вэ? Дээрэмчид чамайг хорлож мэднэ шүү. Чиний наад эрдэнэт чулууг чинь булаагаад авчихна даа гэхэд,

	— Өвгөн ах аа, бүү санаа зов! Энэ чулуу зөвхөн миний гарт бас миний өгсөн хүний гарт л аугаа хүчин чадалтай билээ гэж явуулын хүн хариу өгүүлжээ.

	— Ингэхэд чи чинь хэн гэгч вэ? гэж Маркелыч асуужээ.

	Явуулын хүн холдсон байлаа.

	— Ач хүүгээсээ асуу. Хүү чинь мэднэ ээ гэж хэлсэн нь бүдэгхэн сонстов.

	Мишунька тэр орой унтсангүй, болсон явдлыг бүгдийг үзэж авчээ. Их гэрэл цацрахад сэрж, урц дотроос хараад суусан ажээ. Өвгөн аавыгаа орж ирэхэд Мишунька:

	— Өвгөн аав аа, Ленин тантай ирж уулзлаа шүү дээ! гэв.

	Өвгөн, ач хүүгээ ингэж хэлэхэд огт гайхсангүй бил ээ.

	— Ленин магад мөн шүү, Мишунька минь. Ленинийг манай нутгаар явдаг гэж хүмүүсийн ярьдаг нь дэмий биш юм. Ленин манай нутгаар үнэндээ явдаг юм! Өөрийн түүхэн жигүүрээр бахархалгүй, холын гэрэл өөд тэмүүлж, бүргэдийн жигүүртэй болохыг зааж сургаж явдаг юм.

	1945 он

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

“П. БАЖОВ : НОГООЛИН ХАЙРЦАГ” номын ОРШИЛ ҮГ

	ОРШИЛ БОЛГОХ НЬ

	Нүдний хараа үл гүйцэм өргөн уудам Орос нутгийн дундуур Уралын нуруу урагш хойшоо хөндөлцөн тогтсон байх бөгөөд энэ бол хөрсөн дороо алт мөнгө, элдэв зүйл эрдэнийн чулуу, зэс, чулуун нүүрс, гантиг, ногоолин бүхий цуунд гарсан, нэг үгээр хэлбэл Оросын хүнд аж үйлдвэр, оросын төмөрлөгийн үйлдвэрийн өлгий болсон газар билээ.

	Уралын уулын үйлдвэрийн уран дархны гэрт, ирээдүйд их зохиолч болох хувьтай Павел Петрович Бажов төржээ. Павел Петровичийн эцэг нь ч, өвөг эцэг нь ч, элэнц эцэг нь ч цөмөөрөө Сысертийн зэс хайлах үйлдвэрт үе дамжин ажилласаар ирсэн байжээ. Ийнхүү Павел Петрович Бажов бага насаа уулын үйлдвэрийн ажилчдын дунд өнгөрүүлж, настан буурлуудын яриа хөөрөөнөөс Уралын уулын ажилчдын зан заншил, ёс суртахуун, нөр их хөдөлмөр, нарийн ухаан, авьяас билгийн тухай ихийг мэдэж, уулынхны үлгэр домгийг бахдан сонссон нь «Ногоолин хайрцаг» хэмээх алдарт зохиолыг бүтээхэд хүргэжээ.

	«Ногоолин хайрцаг» бол Павел Петрович 1936 онд эхлээд 1950 оны шувтарга хүртэл буюу насныхаа эцсийг хүртэл туурвисан зохиол нь юм. Ард түмний бүтээлч хүчин шахагдашгүйг, орос хүмүүсийн ямар ч бэрхшээлийг даван туулдаг хатуу бат ёс суртахууныг уудлан үзүүлсэн энэ зохиол 1939 онд анх хэвлэгдээд 1950 оны сүүлч болтол шинэ шинэ үлгэр, домгоор баяжсаар ирсэн байна.

	Павел Петрович Бажов чухамхүү энэ номоороо алдаршиж, Төрийн шагнал хүртэн, 1944 онд Лениний одонгоор шагнуулжээ.

	«Ногоолин хайрцаг» гэдэг номын ач холбогдол гэвэл оросын ажилчин ангийн уудам сайхан сэтгэл, саруул ухаан, сэтгэлийн тэнхээ, амьдралын аливаа шалгалтыг давах хатан тэвчээрийг яруу тодорхойгоор үзүүлсэнд оршино. Бажовын өгүүлсэн үлгэрүүд нь ажилчин хүний сийрэг бодол, уран гар, юуг ч бүтээх чадвар, аяндаа уран бүтээл болон хувирдаг эгэл хөдөлмөрийг бахдан дуулжээ. «Ногоолин хайрцгийн» гол сэдэв нь уран чадвар, зол жаргал, хүний эрхэм чанар мөн.

	Манай уншигчид П. П. Бажовын эл бүтээлийг уншсанаараа Зөвлөлтийн утга зохиолын нэгэн шилдэг төлөөлөгчийн бүтээлтэй танилцаж, ард олны дунд ам дамжин уламжлагдсаар ирсэн үлгэр домог нь эрхбиш нэгийг өгүүлсэн утга учиртай байдгийг анхааран, түүхэн баримт сэлтийг түшиглэн давхар баяжуулбал гайхамшигтай сайхан зохиол бүтээл болдгийг мэдэж авахын зэрэгцээ газар орон, байгаль орчноо танин мэдэх, арвижуулан хамгаалах, зүй зохистой ашиглаж болдгийн үлгэр жишээг үзэх болно.

	 

	Г. АМАР

	 


1983 оны хэвлэл “П. БАЖОВ : НОГООЛИН ХАЙРЦАГ” номын ГАРЧИГ

	Оршил

	Зэст уулын эзэгтэй

	Ногоолин хайрцаг

	Чулуун цэцэг

	Уулын дархан

	Туяхан мөчир

	Железкогийн урласан хавтас

	Хос гүрвүүл

	Захирагчийн ул

	Ванька Соченийн олсон чулуу

	Өвсөн хавхаг

	Таюткийн олсон толь 

	Муурын чих

	Аварга могойн тухай

	Могойн мөр

	Жабрей өвгөн

	Алтан Дайка

	Поскакушка охин

	Цэнхэр могой

	Газрын түлхүүр 

	Хөх эмгэн

	Мөнгөн туруут 

	Ермакийн хос хун 

	Алтан үст

	Эрхэм хүндтэй нэр

	Бүргэдийн өд

	Наран чулуу

	Баатар эрийн бээлий 

	Буурал хангайн бэлэг

	Жигүүрт хүү

	Баясгалангийн судаг 

	Удам дамжсан нууц 

	Алмаас чүдэнз

	Ширмэн баримал

	Болор чий

	Жоомны тосон саван

	Торгон дов

	Юм бүхэнд санаачилга хэрэгтэй

	Васягийн уул

	Далдын толь

	Хүдрийн шилжилт

	Уулын алтан цацраг

	Орчноо гэрэлтүүлэгч дэн 

	Өргөн мөр

	Ягаан болор

	Урьдын цахлай биш шүү 

	Амьд гал

	Демидовынхны тэрлэг

	Тэргүүн хулгайч

	Маркогийн цохио 

	Хадан дээрх бичиг 

	Бөөн олз

	Усанд шумбагч 

	Хожим эргэж үзэхэд

	Өвгөн уурхайчны хувь тавилан 

	Газар дэлхийн нандин дээж

	Эртний уурхайн дэргэд

	 


1983 оны хэвлэл “П. БАЖОВ : НОГООЛИН ХАЙРЦАГ” номын Хэвлэн нийтлэлийн мэдээлэл

	П. БАЖОВ

	 

	НОГООЛИН ХАЙРЦАГ

	 

	Улсын хэвлэлийн газар

	Улаанбаатар

	1983 он

	 

	С2

	Б—163

	 

	VII-3

	184—82

	 

	Орчуулсан У. Дамдинсүрэн

	Редактор Ш. Цэрэнрагчаа

	Зураач Г. Актив

	Уран сайхны редактор Ц. Энэбиш

	Хянагч Г. Ханджав, Ө. Шаравдорж

	 

	Өрөлтөд 1982 оны 12-р сарын 25-нд. 

	Хэвлэлтэд 1983 оны 3-р сарын 4-нд 

	 

	Цаасны хэмжээ 84x108 1/32. 

	Хэв. хуудас 21,25 

	Хэв нэгж хуудас 35,70

	Тооц хуудас 32,12 

	 

	Хэвлэсэн тоо 11000

	 

	Хэв. газ № 230/82 

	Зах №17

	 

	Үнэ 8 тө 50 мө

	 

	Улсын Хэвлэлийн Газар, 

	Улаанбаатар, Элдэв-Очирын гудамж, 7. 

	 

	Сүхбаатарын нэрэмжит Хэвлэлийн комбинат. 

	Улаанбаатар. Сүхбаатарын талбай, 6,

	 

	 

	 


cover.jpeg
Tsen Mereosny Bosos ‘

BRI AUHH
94





images/image.png





images/image-1.png
©rnerviiH 33HniA COHOpT N

Ta maHaii HOMBIH CaHA XaHANS Bprox 60nHo.

TaHb! XaHAMBNAcaH MeHTe:

* X3BNTAC3H HOMBIT UaXVIM X37163pT Opyyax

* LlaxViMA OpyYACaH HOMBIF apUyTraH Wyyx

* LlaxViv TeXHOROTWJiH TOHOT TeXBBpEMX aBaX

* LlaxViv HOMBIH CaHr Bprexyyax

* LlaxViv HOMBIH CaHTUITH YWTaN93p CyAanTaa i, cyp Gaiiraa oroyTaH
CymNaauMTr A3MXIX3A 33pUYYaraHa.

XaHAB eprex AaHC "XaaH 6aHK" 5027 8982 35 (terper) LLOTT OXVIH T3HT3P CAH





images/image2.png
6 "BOJIOP AYPAH"
36B BMUMr WANrAX
BOJOP AAYPAH 20 NPOrPAM

Pt
v 60 cas yauliH caHmai.

W Andaamail yacutiz unpyynx, 3ee

yacutiz caHan 605120HO.

Xanayiin maiin6ap monsmoii. %
§

XyeullH yauiiH caH yyceax

Bonomxmol.






